
SOALAN NO : 328 

 

PEMBERITAHUAN PERTANYAAN BUKAN LISAN DEWAN RAKYAT 

MESYUARAT KEDUA, PENGGAL KEEMPAT, 

PARLIMEN KEEMPAT BELAS 

 

PERTANYAAN :      JAWAB BUKAN LISAN  

 

DARIPADA :      TUAN PRABAKARAN A/L M PARAMESWARAN      

         [ BATU ] 

 

SOALAN 

 

TUAN PRABAKARAN A/L M PARAMESWARAN [ BATU ] minta 

MENTERI KOMUNIKASI DAN MULTIMEDIA menyatakan apakah status 

Akta Anti Buli Siber yang dibentang oleh mantan Menteri Komunikasi dan 

Multimedia, Saifuddin Abdullah yang menyatakan akan membentangkan 

akta tersebut pada sidang akan datang. Walaupun kita semua tahu 

terdapat pertukaran menteri saya pasti mereka masih lagi berhubung 

untuk mengemas kini tugas yang ditinggalkan kepada pihak yang 

menggantikan tempat beliau. Mohon beri penjelasan.   

 

 

 

 

 

 

 

 

 

 

 

 

 

 

 

 

 

 

 



SOALAN NO : 328 

 

JAWAPAN  

  

Tuan Yang Dipertua, 

 

Untuk makluman Ahli Yang Berhormat, Kementerian masih 

meneruskan kajian mengenai penggubalan Akta Anti Buli Siber yang telah 

diumumkan oleh mantan Menteri Komunikasi dan Multimedia. Buat masa 

sekarang, pihak Kementerian sedang mengadakan bengkel/ kajian 

terperinci bagi melihat kesesuaian pelaksanaan akta. Sesi pengumpulan 

maklumat (fact findings) daripada beberapa buah negara yang telah 

menguatkuasakan akta berkaitan anti buli siber seperti Australia dan New 

Zealand sedang diadakan bagi mendapatkan input mengenai pendekatan 

penguatkuasaan yang diguna pakai, bidang kuasa badan 

penguatkuasaan, pengalaman dan cabaran yang dihadapi semasa 

membangunkan undang-undang anti buli siber serta impak kepada 

rakyat.  

 

Selain itu, Kementerian juga akan mengadakan sesi libat urus 

dengan pihak-pihak berkepentingan (stakeholders engagement) terutama 

dengan Kementerian/ Agensi yang mempunyai perundangan berkaitan 

buli bagi mengenalpasti dengan lebih teliti jurang perundangan sedia ada 

serta memastikan tiada pertindanan dengan perundangan sedia ada di 

Malaysia. Sesi libat urus dengan orang awam (public consultation) akan 

dilaksanakan bagi mendapatkan maklum balas daripada semua pihak.  

 

Pewujudan akta ini adalah tertakluk kepada hasil kajian yang akan 

diperoleh. 


